
Sa ating malawakang operasyon para isulong ang antas ng pag-unlad ng wika o language development ng mga bata at para ihanda din sila sa literasiya ay mayroong dalawang mahalagang tema kayong dapat na sundin sa inyong tahanan gamit inyong wikang kinagisnan. 
Sa mga susunod na buwan ay mag-oorganisa tayo ng espesyal na aktibidades kada dalawang linggo.
Mahalaga na magtulungan tayo at maturuan ninyo ang inyong anak ng mga bagong salita sa inyong wika na kaugnay ng talasalitaan o bagong bokabolaryo. Maaaring turuan ninyo sila ng mga salitang nagsisimula sa titik o letrang kasalukuyang itinuturo namin sa kindergarten. Halimbawa, sa letra at tunog na ‘M‘ ay madaling makahanap ng mga pangalan na nagsisimula dito, ipahanap sa anak ang letrang ito sa librong inyong binabasa para sa kanila, ituro ang letra sa mga karatula, atbp.

Ang unang mga taon ng bata ay napakaimportanteng basehan para sa pagtuto nito ng wika. Napakahalaga na palagi ninyo silang kinakausap, pag-usapan ang mga salita, pamumuhay at pagkatao. Maraming mga pananalikskik ang nagsasabi na kapag palaging inaalagaan at inuudyok ang mga bata na intindihin at gamitin ang wika sa unang mga taon ng buhay nito ay magkakaroon ng magandang epekto ito sa kinabukasan ng bata. Hawak-kamay tayo at magbayanihan! Makilahok kayo sa napakahalagang proyekto natin.

